NA GRANXA

GANADERiA RODASINDE. O SAVINAO (LUGO)

En Vaca.tv

Yolanda y José Manuel, con sus dos hijas Marta y Uxia

Os mais produtores de Galicia: 25.484 kg de leite

por lactacion

Yolanda Torrents e José Manuel Taboada, da Ganaderia Rodasinde, poden ser recofiecidos no sector por acadar
as maiores cifras de producién durante os tltimos anos, pero, cando un os cofiece de cerca, destacan mais,
ainda se cabe, polo coidado meticuloso que mantefien no seu establo e polo amor polas vacas, pola ganderia e
polo medio rural. Nesta reportaxe, desveldronnos todas as peculiaridades do seu dia a dia.

Localizacién: O Savifiao (Lugo)

Propietarios: Yolanda Torrents e José
Manuel Taboada

N.° total de animais: 219
Vacas en muxidura: 100

Media de producién: 48,2 kg/vaca/dia

Porcentaxe de graxa: 3,29 %
Porcentaxe de proteina: 3,50 %
RCS: 193.000 cél./ml

Venda do leite: Reny Picot

Prezo do leite: 43 cts./l + 2,5 cts./l por
benestar + primas por calidades

s cifras de produciéon da Ga-
Anaderia Rodasinde falan por
si soas, e é que as suas fri-
sonas acadaron no ano 2023 unha
media de 16.286 kg por lactacion
normalizada a 305 dias e de 25.484
quilos de leite por lactacion real, uns
numeros rexistrados pola Asociacion
para o Control Leiteiro (Africor Lugo)
que converten esta ganderia lucense
na mais produtora da provincia de
Lugo e tamén da comunidade auté-
noma de Galicia.
Os seus propietarios, Yolanda To-
rrents e José Manuel Taboada, non
é a primeira vez que son recofeci-

dos por este logro, sen6n que Africor
Lugo e tamén a Federacion de Fri-
sona Galega (Fefriga) entregaronlles
os seus reconecementos honorificos
como explotaciéon con mdis produ-
cién nos udltimos cinco anos conse-
cutivos.

“A verdade é que as nosas vacas
producen moitisimo leite e iso que
agora mesmo temos un hdandicap
importante, porque o 49,4 % das
nosas frisonas son vacas de primei-
ro parto, que sempre producen un
pouco menos. Igualmente son fan-
tasticas e estamos moi orgullosos”,
matiza Torrents.



NA GRANXA

» "NAMOREIME DAS VACAS, DO TRABALLO E
DO RURAL"

Alta Calidad Alemana Asegurada! (

T

José Manuel e Yolanda posan cos dous tltimos recoiiecementos honorificos de

Fefriga como ganderia mais produtora de Galicia

NAMORADA DAS VACAS E DO MUNDO RURAL

Ao igual que a gran maioria das granxas de vactn leiteiro do noso pafs,
as orixes da Ganaderia Rodasinde débense 4 tradicién gandeira fami-
liar. Os pais de José Manuel foron os responsables de apostar por este
negocio e, a finais dos noventa, chegou a remuda xeracional con dous
mozos de apenas vinte anos.

Yolanda, nacida en Barcelona e de nai galega, cofiecia perfectamente

a aldea de Segén porque vifia coa stia familia habitualmente pasar os
verans e ela e José Manuel cruzaron os seus camifios desde os 14 anos.
"A partir de ai sempre estivemos xuntos", afirma a gandeira.

"Namoreime do meu marido, casamos en 1997 e vin probar se me
gustaba isto. Naquel momento, acordamos que probaria seis meses

e que, se non me adaptaba, buscariamos outra cousa xuntos", resume
emocionada.

A proba foi todo un éxito e a principal causa de que a Ganaderia Roda-

sinde sexa o que é hoxe en dia. “Namoreime das vacas, do traballo e do
rural’, confesa Yolanda.

Lembra asi aqueles anos: "As mulleres rurais galegas eran superpode-
rosas para min. Encantabame o tipo de familia que habfa aqui. Cando
naceron as nosas fillas, puiden estar sempre con elas e conciliar o meu /
tempo. Creo que tiveron unha infancia magnifica”.

"0 rural é a mifia vida, é moi especial, pois ofrece valores que agora se
estan perdendo’, remata. »» \

Tel. (+34) 985 634 238
Schéffer Ibérica ® info@schaffer-iberica.com

www.schaffer-iberica.com

» “A DIA DE HOXE CASE

A METADE DAS VACAS
SUMAN MAIS DE 365 DIAS EN
LACTACION"

MAXIMA DEDICACION

Como alcanzar estes datos? A esta
pregunta Yolanda contesta moi con-
vencida: “Dedicdndolles moitisimo
tempo e centrdndonos na prevencion
de enfermidades”. Estdn moi pen-
dentes de cada un dos seus animais
de maneira individual, pofien o foco
en que as vacas cheguen ao parto do
mellor xeito posible e coidan moito o
seu posparto.

Ademais, mantefien as camas en
moi boas condiciéns para garantir
un gran benestar animal e estdn moi
atentos 4 dispoiiibilidade de auga
limpa e de comida fresca, para que
non lles falte de nada no que respec-
ta & sda alimentacion.

“0O 80 % deste éxito é responsa-
bilidade dun gran manexo, de ser
perseverantes e de dedicarlles tem-
po aos pequenos detalles”, conside-
ra Yolanda, “porque podes ter unha
frisona boisima xeneticamente, pero,
se a deixas coxear, por exemplo, esa
producién caera en picado”.

LACTACIONS PROLONGADAS
Outro punto que pode influir 4 hora
de acadar semellantes producions é

Venden as vacas a partir do cuarto parto, desde que baixan de 30 litros de producién

a slia maneira de xestionar as lac-
tacions das stas vacas. “Somos un
pouco peculiares, porque estamos
inseminando algunhas das nosas
produtoras con madis de 300 dias
en leite e o intervalo entre partos é
duns 565 dias de media”, indica.
No 2012 comezaron a estudar as
produciéns das sdas frisonas para
tomar decisions sobre o dia no que
poder inseminar a cada unha delas.
Moitos técnicos veterinarios reco-
mendabanlles inseminar aos 60
dias posparto e empezaron a detec-
tar que, cando alongaban as lacta-
cions, prefiaban moitisimo mellor.
“Cada vaca é distinta e produce de

A media de niimero de partos é baixa, 1,9, porque as vacas non paren cada ano, senén cada dous

maneira diferente, pero, se a inse-
minas no pico de producion, a vaca
non pode dedicarse a producir leite
e a quedar prefiada”, razoa.

A partir do 2018, ano no que os
seus sogros se xubilaron e adquiri-
ron a sda participacién na socieda-
de, comezaron a facer algins cam-
bios tanto na reproducién como na
alimentacion do seu rabafo.

Un deles foi que pasaron a inse-
minar as frisonas con mais de 80
dias en leite e, dende ese momento
ata agora, foron alongando o perio-
do cada vez mais. “A dia de hoxe
—confirma Yolanda— case a metade
das vacas suman mais de 365 dias
en lactacion”. Deste xeito, en Roda-
sinde a media de ntimero de partos
¢é baixa, 1,9, porque as vacas non
paren cada ano, sen6n cada dous.

Por dltimo, outro aspecto que di-
ferencia a xestion desta granxa é
que a partir do cuarto parto deixan
de inseminar as vacas, manténdoas
ata que producen mais de 30 litros
e, dende que baixan desta cifra de
producién, véndenas. “Absorbemos
todas as xovencas para a granxa e
as vacas que vendemos, como estan
gordas e ben repostas, valen moito
difieiro. Asi, estas vacas reportan-
nos o que nos custa recriar unha
xovenca e ainda nos queda algo de
beneficio”, detalla a gandeira. »

As vacas acabadas de parir s6 se moxen diias veces ao dia

» "BUSCAMOS QUE SE REPONAN DO PARTO POUCO A POUCO,
QUE EMPECEN A COMER A RACION DE PRODUCION E QUE
ARRINQUEN A PRODUCION DE MANEIRA PROGRESIVA"

0 SECADO E O POSPARTO

Dous momentos criticos para Yolan-
da son o secado e o posparto das
stas vacas. Outro motivo mdis para
defender o seu sistema de lactacions
prolongadas, porque “ao parir cada
dous anos, alongas mais a chegada
destes momentos”.

Realizan un secado de 70 dias,
que cualifica como “bastante doa-
do”, xa que, ao alongar as produ-
ciéns, conseguen secar as vacas con
menos leite. “Revisamos o reconto
de células somaticas e, se sae alto,
analizamos o leite por se é nece-
sario un secado con antibidtico. Se
non, aqui secamos absolutamente
todo con tapéns de secado —di-, xa
non utilizamos antibiéticos para se-
car as vacas”.

Tras o parto, fan moito fincapé na
prevenciéon de enfermidades para
evitar problemas como a cetose e
o desprazamento de callar. Axudan
as stuas vacas proporcionandolles
bolos de calcio e coidan dunha ma-
neira moi especial o inicio da pro-
ducién de leite.

Por unha banda, as vacas de pri-
meiro parto, desde que paren, son
muxidas s6 pola mafia e pola noite,
e non pasan aos tres muxidos como
o resto, durante a primeira semana.
“Buscamos que se repofian do par-
to pouco a pouco, que empecen a
comer a racién de producion e que
arrinquen a produciéon de maneira
progresiva. Se as muxisemos tres
veces ao dia a fondo, consumirian

entrarian mais facilmente en ceto-
se. Asi, evitamos moito mellor esta
patoloxia”, explica Yolanda.

Pola outra, as vacas adultas, a
partir do segundo parto, tamén as
moxen durante os primeiros dez
dias dende que paren s6 pola mafna
e pola noite, pero, ademais, contro-
lan moito o muxido: “S6 lles retira-
mos catro litros en cada muxido,
cando unha vaca destas caracteris-
ticas xa che poderia dar 25 ou 30 li-
tros. N6s fredmolas, porque non ten
sentido que lles esteamos a achegar
calcio por un lado e por outro lles
retiremos todo o leite”. Deixan que
se recuperen nestes primeiros 10
dias e logo pasan os seguintes 15
aumentando a retirada de leite de
dous litros en dous litros e xa a tres

muxidos. Cando pasan uns 25 dias
desde o parto, revisaselles a cetose
no leite e, se todo estd ben, comezan
o muxido totalmente normal.

Con esta forma de traballar, Yo-
landa Torrents asegura que as suas
vacas “duran mais e teilen moitisi-
mos menos problemas, porque non
estan forzadas e dan o que poden.
Ao final, practicamente non temos
que tratar nada e reducimos moito
o uso de medicamentos e de anti-
biéticos”.

Ademais, lograron mellorar de
maneira importante os indices de
prefiez das stias vacas. Para a detec-
cién dos celos, sincronizanas todas
e as xatas, que estan inseminando
sobre os 14 meses e medio, aplican-
lles prostaglandina e col6canlles un
parche. “Cando ese parche cambia
de cor, sabemos que podemos inse-
minalas”, apunta. »

toda a graxa que teflen no corpo e [LEEN polo secado selectivo e case non utilizan antibiéticos

A SAUDE, FOCO DA SELECCION
XENETICA

Na seleccion xenética do seu raba-
fio, Yolanda recofiece que hai anos
daban moito valor ao tipo dos ani-
mais. Na actualidade, estdn pofien-
do mais o foco nos parametros de
saude. “Sempre nos gustou mellorar
a xenética, pero é certo que estamos
madis centrados nos trazos de sau-
de, o mérito neto e as calidades, sen
deixar de lado o tipo, os ubres ou as
patas”, destaca.

Un episodio na historia de Ro-
dasinde que quizais marcou este
cambio ocorreu no 2005, cando a
aparicion de nove casos positivos
a tuberculose os obrigou a facer un
baleirado sanitario.

O investimento en xenética nese
momento fora moi grande, pero
tiveron que tomar unha decision.
Optaron por sacrificar todos os
animais, 126 en total, e comeza-
ron de novo con vacas compradas
en Francia, Bélxica e Holanda. “Foi
unha época dura, pero creo que foi
o acertado, porque mais tarde apa-

MAICA EXPOSITO

Asesora en Rodasinde para a xestion da recria e
0 programa sanitario

En que consiste o seu asesoramento en Ganade-
ria Rodasinde?

Ainda que me dedico fundamentalmente &
recria, 0 meu traballo nesta ganderia tamén se
centra no desenvolvemento do programa sani-
tario, que elaboro conxuntamente coa gandeira
segundo a situacion particular da granxa en
cada unha das sdas etapas.

Permanecen nos lotes da amamantadora desde os 5 aos 70 dias, que son destetadas

» APOSTAN AO 95 % POLA RAZA HOLSTEIN E SO UTILIZAN
TOUROS DE CARNE EN VACAS PUNTUAIS

receron unha avoa e unha neta que
non deran positivo e teria sido un
goteo continuo”, conta.

Apostan nun 95 % pola raza holstein
e, entre touros xendmicos e pro-
bados, ultimamente utilizan mais
dos primeiros. Con todo, “cando
os probados nos dan xovencas que
nos gustan, volvemos confiar e sé
utilizamos carne en vacas puntuais
que non prefian ben ou das que non
queremos recriar”, describe Yolan-

da. Considera interesante o xenoti-
pado do rabafio, pero agora mesmo
non lle sacarian un uso correcto e
eficiente ao estar absorbendo toda
a recria.

Para os temas de reproducion
contan co asesoramento do veteri-
nario Carlos Sudrez; para a alimen-
tacion dos animais, co nutr6logo
José Luis Vidal, e para a xestion
da recria e as dubidas clinicas, con
Maica Exposito.

“UN MANEXO IMPECABLE, UNIDO A UNHA PREVENCION BEN
ESTIPULADA, FAI QUE TENAMOS MENOS PROBLEMATICAS E QUE
NOS MANTENAMOS MAIS SANEADOS”

Estan centrados nalgtn aspecto concreto?

Anosa base fundamental é a prevencién. Levamos
moitisimos anos traballando xuntas, cofiecemos a
problematica da granxa e, con base nos datos dos
(ltimos anos, estipulamos un programa sanitario
de prevencion desde o inicio. A prevencion comeza
Xa na vaca xestante, antes do parto, para ter xo-
vencas sas e evitar problemas nos primeiros dias
de vida.

Ademais, temos estipulada unha serie de vacina-
cions nos diferentes lotes da granxa, tanto para
vacas adultas como para xovencas. Asi, evitamos
tratar animais enfermos e reducimos moito o uso
de antibidticos.

Que destacaria desta granxa?

Esta granxa estd moi ben manexada. Estén pen-
dentes dos animais todos os dias e coidan todos os
detalles desde primeira hora da mafia.

Aamamantadora estd perfecta. As xovencas
descansan nunha cama sempre mulida e seca.

Nos primeiros dias de vida fan moitisimo
fincapé en que os xatos tomen un costro
correcto. Se non tes un bo manexo, as cousas
nunca flaen.

Este manexo impecable, unido a unha preven-
cion ben estipulada, fai que tefiamos menos
problematicas e que, sanitariamente, nos
mantefiamos méis saneados.

Evitamos enfermidades respiratorias nos xatos,
diarreas nos primeiros dfas de vida e, se o
coidado e a alimentacién das secas € perfecto,
as vacas estaran moito mais preparadas inmu-
nitariamente para o posparto. »

» “PARA O BENESTAR DAS
VACAS, E ESENCIAL NON TER
MASIFICADO O ESTABLO: POR
ISO, SEMPRE TEMOS MAIS
CUBICULOS QUE ANIMAIS"”

TODO UN MODELO DE CONFORT ANIMAL
Yolanda Torrents admite que o bo
manexo das sdas vacas é clave para
alcanzar estas enormes produciéns e
que o mantemento e o coidado das
instalaciéns son fundamentais.

Na nave principal mantefien as
vacas en producién, as secas e as
xovencas de mais de 15 meses, xa
prefadas. “Hai seis meses cambia-
mos os cubiculos, que eran de ferro,
por estes flexibles de goma e estan
infinitamente mellor”, sublifia.

As camas das produtoras son de
area e as das secas e xovencas, de
palla. “Antes preparabamolas todas
con palla, pero o reconto celular coa
area cambia moito, para ben”, sina-
la. A tnica parte negativa que valo-
ran da area é que desgasta as arro-
badeiras e que sedimenta no tanque
do xurro, pero non lles sup6n gran-
des prexuizos porque “baleiramos o
tanque cada tres anos, estendémola
nas fincas e sen maior problema”.

Nesta instalacion tamén viven os
acabados de nacer durante os pri-
meiros cinco dias, que permanecen
na parideira, e os machos que ceban
para logo enviar ao matadoiro.

Nunha segunda localizacién at6-
pase o almacén de materias primas e
magquinaria e o espazo da amaman-
tadora con dous lotes para xovencas
entre 5 e 70 dias de vida. Por dlti-
mo, no terceiro establo, que consta
dunha lifia de cornadizas e un tei-
to, viven as xovencas desde que se

Neste espazo con cama quente manteiien as xatas desde que se destetan ata que
son inseminadas e cumpren os 15 meses

Hai seis meses instalaron os cubiculos flexibles de goma e aseguran que as vacas estan infinitamente mellor

destetan ata que son inseminadas e
cumpren os 15 meses. Nestes dous
espazos, conservan a cama quente
de palla e as dltimas tefien un espazo
libre para descansar ou correr.

Os comedeiros estdn cubertos de
resina para a conservacion das ra-
ciéns e os bebedoiros, de volteo, lim-
panos pola mafd e pola tarde.

A limpeza da nave realizase con
arrobadeiras de cable que empuxan
todo o xurro a unha fosa aberta divi-
dida en duas partes cunha capacida-
de total de 1.600.000 litros.

Para o benestar das vacas, cren
esencial “non ter masificado o es-
tablo. De feito, sempre temos mais
cubiculos que vacas”. Ademais, colo-
caron unha lifa de ventiladores ao
longo do establo e un sistema espe-
cial instalado en cada cabeceira que
proxecta aire humido ao seu interior.
“Con estes coolings logramos refri-
xerar moito 0s nosos animais no ve-
ran”, engade a gandeira.

En canto ao aforro enerxético,
instalaron en 2019 unha serie de
placas fotovoltaicas con 15 quilova-
tios de capacidade grazas as cales
cobren o gasto do muxido do medio-

do muxido do mediodia

dia. Tamén contan cun recuperador
de calor para que o leite chegue xa
madis frio ao tanque e este consuma
menos electricidade, asi como cun
variador que adapta as revolucions
da bomba de baleiro para que sé
funcione 4 demanda que a sala real-
mente necesita.

Na sala de muxido, de 16 puntos,
moxen tres veces ao dia: s sete da
mafia, as tres da tarde e ds dez da
noite. “Decidimos pasar aos tres mu-
xidos hai catro anos porque as pro-
duciéns eran moi altas e as vacas
sufrian moito as dias horas antes de
muxir”, aclara.

0 aumento de producién que con-
seguirian permitirialles contratar
unha persoa mdis e, ao manter o
ubre baleiro sempre, achegarianlles
madis benestar aos seus animais.

Na sala de espera, as vacas atopan
un ventilador grande con auga pul-
verizada que as refrixera mentres
fan cola para ser muxidas e, no ve-
rdn, Yolanda e José Manuel permi-
tenlles acceso continuo a esta zona
para que poidan achegarse e refrixe-
rarse en calquera momento. »

A serie de placas fotovoltaicas con 15 quilovatios de capacidade cébrelles o gasto

Elaboran eles mesmos as racions de tres grupos de animais: produtoras, secas e xovencas e xatas ata 10 meses

SEN CULTIVO DE MILLO

As condiciéons da terra e o clima que
caracterizan a localidade onde se
atopa a Ganaderia Rodasinde non
permiten un bo cultivo de millo. “E
imposible obter bos resultados, es-
tamos nunha zona moi seca na que
o millo non rende nin da quilos”, co-
menta Yolanda.

Por se fose pouco, nesta drea,
o xabaril causa grandes estragos,
polo que as contas non cadraban.
Hai 12 anos decidiron abandonar o
cultivo de millo e, no seu lugar, cen-
trarse no cultivo de herba e na com-
pra de todos os demais ingredientes
necesarios para as raciéns dos seus
animais. Segundo a gandeira, “a es-
tratexia que seguimos para abara-
tar custos é intentar comprar cando
o0s prezos estidn ben. As veces com-
pramos ao dia e outras facémolo a
futuro”.

Adquiren soia, colza, alfalfa e ou-
tros ingredientes, incluindo o millo
en gran, que moen na propia gande-
ria para elaborar a farina de millo
utilizada nas raciéns.

Para preparar o silo de herba,
cultivan unhas 70 hectareas, entre
propias e alugadas, cunha mestura
de raigras inglés e italiano. Reali-
zan un corte para ensilado e outro
para herba seca. Algtins anos, in-
cluso, lograron un segundo ensi-
lado en novembro. Para as tarefas
do campo, recorren ao parque de
maquinaria da cooperativa Aira, da
cal son socios.

As vacas en producion comen uns
25,92 kg de materia seca nunha
racion con 21 kg de silo de herba,
12,9 kg de farifia de millo, 4,5 kg de
colza, 2,9 kg de soia, 1,3 kg de palla,
0,8 kg de alfalfa, 0,3 kg de aceite de
soia, 0,3 kg de carbonato de calcio e
0,3 kg de correctores. Calculan que
o custo desta racién é de 7,62 euros
por vaca ao dia.

Aracion de secas e xovencas com-
ponse de 7,5 kg de silo de herba,
6 kg de herba seca, 3,4 kg de farina
de millo, 2,2 kg de colza e 0,15 kg
de correctores.

Por dltimo, preparan eles mesmos
unha terceira raciéon para o grupo
de xatas desde a desteta aos 10 me-
ses e para os machos cebados que
leva, en kg/Tn, 680 kg de farifia de

» "ESTAMOS NUNHA ZONA MO
SECA NA QUE O MILLO NIN
RENDE NIN DA QUILOS”

millo, 120 kg de colza, 100 kg de pa-
lla moida, 50 kg de farifa de soia,
25 kg de aceite de soia e 13 kg de
correctores.

Elaboran a racién das vacas todos
os dias e a das secas, un dia si e un
dia non. A mestura das xatas e dos
machos fana cada 4.000 kg e, cando
se acaba, volven preparala.

Aos acabados de nacer déixanos
cinco dias na parideira, para dar-
lles costro pola mafid e pola noite.
“Ao cuarto dia aplicAmoslles o des-
cornado porque cremos que sofren
menos e pémoslles todas as vacinas
necesarias”, puntualiza Yolanda.
A partir do quinto dia pasan xa &
amamantadora ata os 70 que se
destetan. »

Cultivan 70 ha para herba seca e preparar silo de herba

NA GRANXA

UN EXTRA: OS PORCOS

Levan 37 anos vendéndolle toda a
sta produciéon a Reny Picot. “Nun-
ca cambiamos de empresa, porque
creo que todas son mais ou menos
iguais. O prezo do leite é algo que,
desafortunadamente, non pofiemos
nés”, lamenta a gandeira.

Agora mesmo estan a cobrar unha
base de 43 céntimos por litro mais
2,5 céntimos por litro pola certifica-
ciéon de benestar, mais/menos as pri-
mas por calidades. O que esta indus-
tria non paga é a graxa, e por este
motivo non fan esforzos na alimen-
tacion para incrementala, mantendo
o nivel mdis baixo, nun 3,29 %.

Nunha das crises dos prezos do
leite, no ano 2013, xurdiu a idea de
diversificar o negocio, e José Manuel
e Yolanda pensaron en recuperar
unha granxa de porcos que 0s pais
del tiveran e que pecharan por pro-
blemas de tamafio e rendibilidade.

“Reformdmola e dedicdmola a
cebadoiro. Vimos que funcionaba,
que era rendible —-comenta José
Manuel-, e construimos unha nave
nova en 2020 para 1.200 prazas
mais”.

Estdn a cebar uns 5.000 porcos
ao ano. Entran con 15 ou 20 qui-
los e marchan aos tres meses con
120. Deste xeito, e tendo en conta
o tempo dos baleiros sanitarios que
se esixen, logran tres cebas ao ano.

Para xestionar o xurro que esta
outra granxa xera, contan con ou-
tras 120 hectareas adicionais.

Precisamente, José Manuel co-
méntanos que se lles presentou unha
posible alternativa cunha empresa
de capital americano que pretende
encargarse da xestiéon dos xurros.
“Explicdronnos que o recollerian na
explotacion pagando unha pequena
cantidade por el, aproveitarian o
liquido para a xeracién de enerxia
e devolveriannos o sélido, que é a
verdadeira materia orgdnica. Creo
que este tipo de empresas serian
moi importantes: unha, pola escase-
za de base territorial e, outra, polo
tema medioambiental”, conclie o
gandeiro.

RETOS DA GANDERIA

Yolanda e José Manuel non pensan
en medrar, senén en manter o seu
negocio e optimizar, mais ainda, a
sua estratexia na procura da maxima
eficiencia. “Temos que intentar ras-

Quedan cos machos para engorde

» “"ESTE E UN SECTOR QUE
MOVE MOITO DINEIRO E LLE
DA DE COMER A MOITA XENTE.
NON SE DECATARAN ATA

QUE DESAPAREZAMOS, POR
DESGRAZA"

Ceban uns 5.000 porcos ao ano nestas instalacions
préximas & granxa de vacas

Levan 37 anos vendéndolle toda a siia producion a Reny Picot

car cada céntimo para facer o noso
proxecto mdis rendible”, admiten.

Ven no custo dos inputs, no prezo
do leite e na falta de man de obra os
principais retos a superar e, como
sector, alertan de que as adminis-
traciéns deberfan facer un esforzo
maior por cambiar a mentalidade
da xente.

Advirten que o despoboamento é
un problema grave e que se debe
ver este traballo como unha saida

positiva. “Antes, o que quedaba na
casa era o pobrino e o que estudaba
era o listo, e non é asi para nada
—opinan-. A ganderia é unha forma
de vida, es o teu propio xefe e é fan-
tastico vivir aqui. A calidade de vida
non ten prezo”.

Finalmente, engaden: “Este é un
sector que move moito difieiro e lle
da de comer a moita xente. Non se
decataran ata que desaparezamos,
por desgraza”. ®

NA GRANXA

Ganaderia Rodasinde

O Savinao (Lugo)

PRODUCION

Animais en total: 219
Vacas en muxidura: 100
Kg/vaca/dia: 48,2
Graxa: 3,29 %

Proteina: 3,50 % |

Media de producion X
normalizada a 305 dias
(2023): 16.286 kg/vaca

Media de producién por

lactacion real (2023):
25.484 kg/vaca

INSTALACIONS

Muxido: sala 2x8

Ndmero de muxidos: 3

Camas de produtoras: area

Camas de secas, xovencas e recria: palla

Fosas: unha aberta, dividida en duas partes
Capacidade: 1.600.000 litros

Placas solares: 15 quilovatios de capacidade

Eﬁ“‘

REPRODUCION E XENETICA

Media de idade na 1% inseminacién: 14,5 meses
Media de nimero de partos: 1,9

Intervalo entre partos: 565 dias

Pardmetros con prioridade: trazos de satide

>l

CULTIVOS E ALIMENTACION

70 ha
Raigrés inglés e italiano
Tres racions:

- Vacas de producion: 21 kg de silo de herba,
12,9 kg de farina de millo, 4,5 kg de colza,

2,9 kg de soia, 1,3 kg de palla, 0,8 kg de alfalfa,
0,3 kg de aceite de soia, 0,3 kg de carbonato
de calcio e 0,3 kg de correctores

- Vacas secas e xovencas: 7,5 kg de silo de
herba, 6 kg de herba seca, 3,4 kg de farifa de
millo, 2,2 kg de colza e 0,15 kg de correctores

- Xovencas ata 10 meses e machos (kg/Tn):
680 kg de farina de millo, 120 kg de colza, 100 kg
de palla moida, 50 kg de farifia de soia, 25 kg de
aceite de soia e 13 kg de correctores

VENDA DO LEITE E DIVERSIFICACION

Reny Picot

Prezo do leite: 43 cts./l + 2,5 cts./l por benestar
* primas por calidades

Cebadeiro de porcos: 5.000 porcos ao ano
en tres remesas

Pidenos una demostracion del nuevo FASTRAC

DISTRIBUIDOR OFICIAL Carretera de Santiago Km. 5 Lugo
PARA TODA GALICIA 982 221966 982 242 921

www.millarestorron.com correo@millarestorron.com

